
అమృతాంశుసోదరి యార్తిదోషవిదారి

        నవ్యసుందరి సదానందలహరి

భక్తసజ్జనసాల పాపవనానల

        విహితాలవాల సద్వినయశీల

కనకపద్మాలయ కవివర్యగణగేయ

        విబుధనికాయ సద్విజయనిలయ



	 







	తే.	
లక్ష్మి నీస్వామి వక్షస్స్థలంబునందుఁ

జేరి శేషాద్రిపై భూప్రసిద్ధముగను

వెలసి మామీఁద సత్కృప నిలుపవలయు

ననుచుఁ బ్రార్థించి వారిట్టు లనిరి మఱల.

	సీ.	
పరఁగఁ గార్తికశుద్ధపంచమీభృగువార

        ముత్తరాషాఢసంయుతదినంబు

చక్రివక్షమునందు సంతసంబునఁ జేర

        వలె మైత్రతారగ వఱలునాఁడు

తడవేల నంచు విధాత శంకరులును

        విన్నవింపంగ నావిజయలక్ష్మి

పలుకకుండినఁ జూచి బ్రహ్మదేవుఁడు భృగు

        సంయమీంద్రుని కనుసైగఁ జేసె



	 







	తే.	
నపుడు భృగుముని సిరిపాలి కరిగి మ్రొక్కి

మాతృదేవత నాతప్పు మఱచి యిప్పు

డైన నే నీకుఁ బుత్రుండనంచు నెంచి

హరియురంబునఁ జేరు మాయమ్మ యనుచు.

	క.	
బహువిధముల వినుతింపఁగ

సహజజ్ఞానమున నధికసంతసమున శ్రీ

		 ఈ పేజీలో చివరి మార్పు 19 ఆగస్టు 2021న 12:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

